
1. Жалпы жоболор 
    1.1. 580100 “Экономика” багыты боюнча жогорку кесиптик  

билим берүүнүн Мамлекеттик билим берүү стандарты экономика 

жаатында билим берүү боюнча Окуу-методикалык бирикмеси тарабынан 

Кыргыз Республикасынын “Билим берүү жөнүндө” Мыйзамына жана КР 

нын билим берүү тармагынын башка ченемдик-укуктук актыларына 

ылайык иштелип чыгып, Кыргыз Республикасынын Өкмөтү тарабынан 

аныкталган тартипте бекитилген. 

Магистрлерди даярдоо боюнча жогорку кесиптик  билим берүү 

программаларын жүзѳгѳ ашырган бардык жогорку окуу жайлары 

алардын уюштуруу – укуктук түрүнѳ карабастан бул Мамлекеттик 

билим берүү стандартын аткарууга милдеттүү. 

1.2. Терминдер, аныктамалар, белгилѳѳлѳр, кыскартуулар.   
        Жогорку кесиптик  билим берүүнүн Мамлекеттик билим берүү 

стандартында Кыргыз Республикасынын “Билим берүү жөнүндө” 

Мыйзамына  жана жогорку кесиптик  билим берүү чөйрөсүндөгү эл 

аралык  иш кагаздарына шайкештикте Кыргыз Республикасы тарабынан 

белгиленген тартипте кабыл алынган  терминдер жана аныктамалар 

пайдаланылат: 

- негизги билим берүү программасы –  тиешелүү даярдоо багыты 

боюнча билим берүү процессин  ишке ашыруунун максаттарын,  

күтүлгөн жыйынтыктарын, мазмунун жана аны уюштурууну тартипке 

салуучу окуу-методикалык  иш кагаздарынын жыйындысы; 

- даярдоо багыты – фундаменталдуу даярдоонун жалпылыгынын 

негизинде интеграциялоочу ар тараптуу профилдеги жогорку 

кесиптик билимге ээ кадрларды (адистерди, бакалавр жана 

магистрлерди) даярдоо үчүн билим берүү программасынын 

бирдиктүүлүгү; 

- профили – негизги билим берүү программасынын кесиптик 

ишмердүүлүктүн түрүнө жана (же) обьектисине багытталгандыгы; 

- сабактар мерчеми (цикли) – окутуунун, тарбиялоонун аныкталган 

максаттарына жана натыйжаларына карата  белгилүү бир логикалык 

жыйынтыгы бар билим берүү программасынын бөлүгү же окуу 

сабактарынын жыйындысы; 

- модуль - окуу сабагынын окутуунун, тарбиялоонун бекитилген 

максаттарына жана жыйынтыктарына карата белгилүү бир логикалык 

жыйынтыгы бар бөлүгү; 

- компетенция  – тиешелүү  тармакта кесиптик ишмердүүлүктү ишке 

ашыруу үчүн зарыл болгон жеке сапаттарынын, билимдеринин, 

ыктарынын жана кѳндүмдѳрүнүн ѳзгѳрүп ѳсүп туруучу (динамикалуу) 

айкалышуусу; 

- бакалавр – жогорку кесиптик билим берүүнүн 4 жылдан кем эмес 

ченемдик мөөнөттөгү тиешелүү негизги билим берүү программасын 

ийгиликтүү өздөштүргөн адамга аттестациянын жыйынтыгы боюнча 

берилүүчү академиялык даража жана ага ээ болгондорго кесиптик 

ишмердүүлүгү менен алектенүү же шайкеш келген багыты боюнча 

“магистр” академиялык даражасын алуу үчүн окуусун улантуу укугун 

берет;  

- магистр – тиешелүү багытта бакалавр даражасына ээ болгон жана 

жогорку кесиптик билим берүүнүн 2 жылдан кем эмес ченемдик 

мөөнөттөгү негизги билим берүү программасын ийгиликтүү 

өздөштүргөн адамга аттестациянын жыйынтыгы боюнча берилүүчү 

академиялык даража жана ага ээ болгондорго белгилүү бир кесиптик 



ишмердүүлүгү менен алектенүү же окуусун аспирантурада  улантуу 

укугун берет; 

- кредит,  насыя (зачеттук бирдик) – негизги кесиптик билим 

берүү программасынын эмгек көлөмүнүн шарттуу өлчөмү; 

- окуунун натыйжасы- негизги билим берүү программасы/модулу 

боюнча окутуунун жыйынтыгында алынган компетенциялар; 

 

1.3.  Учурдагы Мамлекеттик стандартта төмөнкү кыскартуулар 
колдонулат: 

МУС –Мамлекеттик убактылуу стандарт; 

ЖКББ – Жогорку кесиптик билим берүү; 

НББП – Негизги билим берүү программасы; 

ОМБ – Окуу – методикалык бирикме; 

НББП  СМ- Негизги билим берүү программасындагы сабактар мерчеми; 

ЖИК  – Жалпы илимий компетенциялар; 

ИК – инструменталдык компетенциялар. 

КК – кесиптик компетенциялар; 

СИЖМК – социалдык – инсандык жана жалпы маданий компетенциялар. 

 

2. Колдонуу тармагы. 

2.1. Учурдагы жогорку кесиптик билим берүүнүн мамлекеттик 

стандарты (мындан ары - ЖКББ МББС) 580100  “Экономика” 

багытындагы магистрлерди даярдоо боюнча негизги билим берүү 

программасын ишке ашырууда милдеттүү болгон ченемдердин, 

эрежелердин жана талаптардын жыйындысы болуп эсептелет жана 

Кыргыз Республикасынын аймагындагы лицензиясы бар же мамлекеттик 

аккредитациядан (аттестациядан) өткөн уюштуруучу-укуктук 

түрлѳрүнѳ карабастан бардык жогорку кесиптик билим берүү уюмдары 

тарабынан (мындан ары ЖОЖдор) негизги билим берүү программаларын 

окутуучу, уюштуруучу-методикалык иш кагаздарын иштеп чыгуу, 

өздөштүрүү сапатын баалоо үчүн негиз болуп эсептелет. 

 

2.2. 580100 “Экономика” багыты боюнча ЖКББнын МББСнын негизги 

колдонуучулары болуп төмөнкүлөр эсептелет: 

- ѳз окуу жайларында берилген багыт жана даярдоо деңгээли боюнча 

илимдин, техниканын жана социалдык чѳйрѳнүн жетишкендиктерин  

эске алуу менен негизги кесиптик билим берүү программасын иштеп 

чыгууга, натыйжалуу ишке ашырууга жана жаңыртып турууга 

жоопкерчиликтүү болгон  ЖОЖдун администрациясы жана илимий-

педагогикалык курамы (профессордук-окутуучулук курам, илимий 

кызматкерлер); 

- ЖОЖдун берилген даярдоо багыты боюнча негизги кесиптик билим 

берүү программасын ѳздѳштүрүүдѳ  ѳзүнүн окуу ишмердүүлүгүн 

натыйжалуу аткарууга жоопкерчиликтүү болгон студенттер;   

- тиешелүү кесиптик ишмердүүлүк чѳйрѳсүндѳгү адистердин жана 

жумуш берүүчүлөрдүн бирикмеси; 

-  Кыргыз Республикасынын билим берүү чөйрөсүндөгү аткаруу 

бийлигинин борбордук мамлекеттик органынын тапшырмасы боюнча 

негизги билим берүү программаларын иштеп чыгууну камсыз кылуучу 

окуу-методикалык бирикмелер жана кеңештер; 

- жогорку кесиптик билим берүүнү каржылоо жагын камсыз кылуучу 

аткаруу бийлигинин мамлекеттик органдары; 

- жогору кесиптик билим берүү системиндеги мыйзамдуулуктун 



сакталышына кѳзѳмѳлдү камсыз кылууга, жогорку кесиптик билим 

берүү чөйрөсүндөгү аттестацияны, аккредитацияны жана сапатты 

кѳзѳмѳлдѳѳнү иш жүзүнө ашырууга укуктуу аткаруу бийлигинин 

мамлекеттик органдары; 

 

     2.3. Абитуриенттердин даярдык деңгээлине болгон 

талаптар. 

2.3.1. “Магистр” академиялык даражасын ыйгаруу менен жогорку 

кесиптик билимге ээ болууга талапкер абитуриенттин билим 

деңгээли - тиешелүү багытта  “бакалавр” даражасы ыйгарылган 

жогорку кесиптик билими же адистигине чектеш адистиги боюнча 

“адис” дасыгы ыйгарылган жогорку кесиптик  билими болушу керек.  

“Экономика” багыты (адистиги) боюнча эмес жогорку кесиптик 

билими бар абитуриенттер үчүн билим берүү программасын 

ѳздѳштүрүү мѳѳнѳтү “Экономика” багыты боюнча негизги кесиптик 

компетенцияларды калыптандыра турган теңдѳѳчү курстарды 

ѳздѳштүрүүнүн эсебинен кѳбѳйтүлүшү мүмкүн. 

2.3.2. Абитуриенттин тиешелүү багыт боюнча “бакалавр” 

даражасы ыйгарылган жогорку кесиптик билими же адистигине чектеш 

адистиги боюнча “адис” дасыгы ыйгарылган жогорку кесиптик  

билими тууралуу мамлекеттик үлгүдөгү документи болушу керек. 

Чектеш багыттардын жана адистиктердин тизмеси ОМБ тарабынан 

белгиленет. 

  

 

3. Даярдоо багытынын  жалпы мүнөздөмөсү. 

3.1. Кыргыз Республикасында 580100 “Экономика” багытын даярдоо 

боюнча төмөнкүлѳр ишке ашырылат: 

 бакалаврларды даярдоо боюнча ЖКББнын НББПсы; 

 магистрлерди даярдоо боюнча ЖКББнын НББПсы. 

 

Бакалаврларды даярдоо боюнча ЖКББнын НББПсын толугу менен 

өздөштүргөн жана бекитилген тартипте мамлекеттик жыйынтыктоочу 

аттестациядан ийгиликтүү өткөн ЖОЖдун бүтүрүүчүлөрүнө “бакалавр” 

академиялык даражасын ыйгаруу менен бирге жогорку билими 

тууралуу диплом берилет. 

Магистрлерди даярдоо боюнча ЖКББнын НББПсын толугу менен 

өздөштүргөн жана бекитилген тартипте мамлекеттик жыйынтыктоочу 

аттестациядан ийгиликтүү өткөн ЖОЖдун бүтүрүүчүлөрүнө “магистр” 

академиялык даражасын ыйгаруу менен бирге жогорку билими 

тууралуу диплом берилет. 

3.2.  Күндүзгү окуу түрүндѳ жалпы орто  же орто кесиптик 

билим берүү  базасында 580100 “Экономика” багыты боюнча 

магистрлерди даярдоонун ЖКББнын НББПсын өздөштүрүүнүн ченемдик 

мөөнөтү 6 жылдан кем эмес, ал эми “бакалавр” академиялык 

даражасы ыйгарылган жогорку кесиптик билим берүү базасында - 2 

жылдан кем эмес убакытты камтыйт. 

          Бакалаврды даярдоонун ЖКББнын НББПсын өздөштүрүүнүн 

ченемдик мөөнөтү күндүзгү - сырттан (кечки) жана сырттан окуу 

түрүндѳ, ошондой эле окутуунун ар кандай түрлѳрүн жана аралыктан 

билим берүү технологияларын колдонгон учурда,  күндүзгү окуу 

түрүндѳ белгиленген ѳздѳштүрүү мѳѳнѳтүнѳ карата ЖОЖ тарабынан 

бир жылга кѳбѳйтүлѳт.  



“Бакалавр” академиялык даражасы ыйгарылган жогорку кесиптик 

билим берүү базасында магистрлерди даярдоонун ЖКББнын НББПсын 

өздөштүрүүнүн ченемдик мөөнөтү күндүзгү - сырттан (кечки) жана 

сырттан окуу түрүндѳ, ошондой эле окутуунун ар кандай түрлѳрүн 

жана аралыктан билим берүү технологияларын колдонгон учурда,  

күндүзгү окуу түрүндѳ белгиленген ѳздѳштүрүү мѳѳнѳтүнѳ карата 

ЖОЖ тарабынан жарым жылга кѳбѳйтүлѳт.  

Бакалаврды жана магистрлерди даярдоонун ЖКББнын НББПсын 

өздөштүрүүнүн башка ченемдик мөөнөттѳрү Кыргыз Республикасынын 

Өкмѳтү тарабынан аныкталат. 

3.3. Жалпы орто  же орто кесиптик билим берүү  базасында 

бакалаврларды даярдоодо ЖКББнын НББПсын өздөштүрүүнүн жалпы 

эмгек көлөмү күндүзгү окуу түрүндѳ 360 тан кем эмес зачеттук 

бирдикти  (кредитти)  жана “бакалавр” академиялык даражасы 

тастыкталган жогорку кесиптик билим берүү базасында 120 дан кем 

эмес зачеттук бирдикти түзѳт. 

ЖКББнын НББПсын өздөштүрүүнүн окуу жылына карата эмгек көлөмү 

күндүзгү окуу түрүндѳ 60 зачеттук бирдикке (кредитке) барабар.  

Бир окуу семестринин эмгек көлөмү 30 зачеттук бирдикке 

(кредитке) барабар (окуу процессинин эки семестрлик түзүлүүсүн 

алганда). 

       Бир зачеттук бирдик  (кредит) студенттин окуу ишинин 30 

саатына барабар (анын аудиториялык, өз алдынча иштөөсүн жана 

аттестациянын бардык түрүн кошкондо). 

Күндүзгү-сырттан (кечки) жана сырттан окуу түрлѳрү боюнча, 

ошондой эле окутуунун ар кандай түрлѳрүн жана аралыктан билим 

берүү технологияларын колдонгон учурда,   НББПнын  эмгек көлөмү 

бир окуу жылга 45тен кѳп эмес зачеттук бирдикти  түзөт. 

 

3.4. Инсанды окутуу жана тарбиялоо жаатында 580100 

“Экономика” багытын даярдоо боюнча ЖКББнын НББПсынын максаттары. 

3.4.1. Окутуу тармактарында 580100 “Экономика” багытын 

даярдоо боюнча ЖКББнүн НББПсынын максаты болуп төмөнкүлөр 

эсептелет:    бүтүрүүчүгѳ тандап алган ишмердүүлүк чѳйрѳсүндѳ 

ийгиликтүү эмгектенишине мүмкүндүк берүүчү тереңдетилген 

кесиптик билим берүү негиздери жаатында даярдоо, анын социалдык 

мобилдүүлүгүнѳ жана эмгек рыногунда туруктуулугуна кѳмѳк 

кѳрсѳтүүчү жалпы маданий (универсалдуу): социалдык-инсандык, 

жалпы илимий, инструменталдык жана кесиптик компетенцияларын 

калыптандыруу. 

3.4.2. 580100 «Экономика» даярдоо багыты боюнча инсанды 

тарбиялоо жаатында ЖКББнын НББПсынын максаты - магистранттардын 

чыгармачыл жигердүүлүгүнѳ, жалпы маданиятынын ѳсүшүнѳ жана 

социалдык мобилдүүлүгүнѳ түрткү бере турган инсандык сапаттарын: 

максатка умтулуу, ишин уюштура  алуу, эмгекчилдик, 

жоопкерчиликтүү болуу, ѳз алдынчалык, жарандык аң-сезим, адеп-

ахлактык баалуулуктарды кармануу, толлеранттуулук, максатка 

жетүүдѳгү чыдамкайлык сыяктуу сапаттарды  ѳнүктүрүү болуп 

эсептелет. 

3.5. Бүтүрүүчүлѳрдүн кесиптик ишмердүүлүк тармагы. 

580100 «Экономика» даярдоо багыты боюнча бүтүрүүчүлѳрдүн 

ишмердүүлүк тармагы төмөнкүлөрдү камтыйт:  

Ар түрдүү тармактагы жана менчик түрүндѳгү уюмдардын 



экономикалык, каржылык, маркетингдик жана аналитикалык 

кызматтарын; 

Академиялык жана ведомстволук илимий-изилдѳѳ уюмдарын; 

Мамлекеттик жана жергиликтүү бийлик органдарын; 

Жогорку жана кошумча кесиптик билим берүү системинин 

мекемелерин;  

3.6. 580100 «Экономика» даярдоо багыты боюнча бүтүрүүчүлѳрдүн 

кесиптик ишмердүүлүгүнүн объектилери болуп чарба жүргүзүүчү 

агенттердин жүрүм-туруму, алардын чыгымдары жана натыйжалары, 

иштеп жаткан базарлар, каржы жана маалыматтык агымдар, 

ѳндүрүштүк жана илимий-изилдѳѳ процесстери эсептелет.  

3.7. 580100 «Экономика» даярдоо багыты боюнча  магистр  

тѳмѳнкү ишмердүүлүк түрлѳрүнѳ даярдык кѳрѳт: 

илимий-изилдѳѳ ишмердүүлүгүнѳ; 

долбоорлоо-экономикалык ишмердүүлүккѳ; 

уюштуруучулук-башкаруучулук ишмердүүлүккѳ; 

педагогикалык ишмердүүлүккѳ.   

Бүтүрүүчү негизинен даярдык кѳрүүчү кесиптик ишмердүүлүктүн 

конкреттүү түрлѳрү ЖОЖ жана кызыкдар болгон жумуш берүүчүлѳр 

тарабынан иштелип чыгуучу  билим берүү программасынын мазмунун  

аныкташы керек.  

3.8. Бүтүрүүчүлөрдүн кесиптик ишмердүүлүгүнүн милдеттери 

(кызыкдар болгон жумуш берүүчүлѳрдүн катышуусу менен иштелип 

чыгат) (*). 

580100 «Экономика» даярдоо багыты боюнча  магистрдин   

кесиптик ишмердүүлүгүнүн милдеттери тѳмѳнкүлѳр:  

илимий-изилдѳѳчүлүк ишмердүүлүгүндѳ: 

илимий-изилдѳѳлѳрдү жана иштелмелерди ѳткѳрүүнүн жумушчу 

мерчемдерин жана программаларын иштеп чыгуу, топтор жана жеке 

аткаруучулар үчүн тапшырмаларды даярдоо; 

жүргүзүлүп жаткан изилдѳѳлѳрдүн курал-аспаптарын иштеп чыгуу, 

алардын натыйжаларын талдоо; 

маалыматтык билдирүүлѳрдү, отчетторду жана илимий 

баяндамаларды түзүү үчүн маалыматтарды даярдоо; 

изилдѳѳ темасы боюнча маалыматты топтоо, иштеп чыгуу, талдоо 

жана системага келтирүү, изилдѳѳ милдеттерин чечүүнүн методдорун 

жана каражаттарын тандап алуу; 

илимий-изилдѳѳлѳрдү, анын ичинде статистикалык иликтѳѳлѳрдү 

жана сурамжылоолорду уюштуруу жана жүргүзүү; 

кесиптик ишмердүүлүгүнѳ караштуу изилденүүчү процесстердин, 

кѳрүнүштѳрдүн жана объектилердин теориялык жана экономикалык 

үлгүлѳрүн иштеп чыгуу, алынган натыйжаларды баалоо жана 

интерпретациялоо; 

долбоорлоо-экономикалык ишмердүүлүктѳ:  

белгисиздикти эске алуу менен тапшырмаларды даярдоо жана 

долбоорлук чечимдерди иштеп чыгуу; 

иштелип чыккан долбоорлорду жана программаларды ишке ашыруу 

боюнча тапшырмаларды даярдоо, методикалык-ченемдик иш 

кагаздарын, ошондой эле сунуштарды жана иш-чараларды иштеп 

чыгуу; 

чарба жүргүзүүчү субъектилердин социалдык-экономикалык 

кѳрсѳткүчтѳр системин иштеп чыгуу жана тапшырмаларды даярдоо; 

ар түрдүү менчик түрүндѳгү ишканалардын жана уюмдардын 



мерчеминин экономикалык бѳлүмдѳрүн түзүү; 

ар түрдүү рыноктордо экономикалык агенттердин жүрүм-турум 

стратегиясын иштеп чыгуу; 

аналитикалык ишмердүүлүктѳ: 

чарба жүргүзүүчү субъектилердин ишмердүүлүгүн мүнѳздѳѳчү 

социалдык-экономикалык кѳрсѳткүчтѳрдү иштеп чыгуу жана 

негиздемесин, эсептѳѳлѳрдү жүргүзүүнүн методикасын даярдоо;  

эсептѳѳлѳрдү жүргүзүү үчүн маалыматтар булактарын издѳѳ, 

талдоо жана баалоо; 

белгисиздикти эске алуу менен долбоорлордун натыйжалуулугун 

баалоону жүргүзүү; 

башкарууну уюштуруунун бар болгон түрлѳрүн талдоо, аларды 

ѳркүндѳтүү боюнча сунуштарды иштеп чыгуу жана негиздѳѳ; 

ишкананын, тармактын, аймактын ишмердүүлүгүнүн жана 

экономиканы бүтүн алганда негизги социалдык-экономикалык 

кѳрсѳткүчтѳрүнүн динамикасын алдын ала божомолдоо; 

уюштуруучулук-башкаруучулук ишмердүүлүктѳ;  

экономикалык жана социалдык милдеттерди чечүү үчүн чыгармачыл 

жамааттарды уюштуруу жана аларга жетекчилик кылуу; 

ишканалардын жана алардын айрым бѳлүмдѳрүнүн стратегиялык 

ѳнүгүшүн жана иштешин уюштуруу; 

ар түрдүү менчик түрүндѳгү мекемелердин жана  уюмдардын, 

мамлекеттик жана жергиликтүү бийлик органдарынын экономикалык 

кызматтарына жана бѳлүмдѳрүнѳ жетекчилик кылуу; 

 

педагогикалык; 

Жалпы билим берүү мекемелеринде, жогорку жана орто кесиптик 

билим берүү мекемелеринде, ошондой эле кошумча кесиптик билим 

берүү мекемелеринде экономикалык сабактарды окутуу; 

окуу-методикалык материалдарды иштеп чыгуу; 

 

4. НББПны ишке ашыруу шартына коюлган жалпы талаптар. 

4.1. НББПны ишке ашыруудагы ЖОЖдун укуктарына жана 

милдеттерине жалпы талаптар. 

4.1.1. ЖОЖдор  даярдоо багыттары  боюнча НББПны өз алдынча 

иштеп чыгат. НББП Кыргыз Республикасынын тиешелүү даярдоо багыты 

боюнча мамлекеттик убактылуу талаптарынын негизинде эмгек 

рыногунун керектѳѳлѳрүн эске алуу менен иштелип чыгат. 

   ЖОЖдор илимдин, маданияттын, экономиканын, техниканын, 

технологиялардын жана социалдык чөйрөнүн өнүгүшүн эске алуу 

менен,  ЖОЖдо билим берүү сапатынын кепилдигин камсыз кылуу 

боюнча сунуш-кѳрсѳтмѳлѳрдү карманып, НББПны жыл сайын жаңыртып 

турууга  милдетүү. Ал сунуштар төмөнкүлѳрдү камтыйт: 

- бүтүрүүчүлѳрдү даярдоо сапатын камсыз кылуу боюнча 

стратегия иштеп чыгуу; 

- мониторинг жүргүзүү, билим берүү программаларын мезгил-

мезгили менен сын-пикирден ѳткѳрүү; 

- так  макулдашылган  критерийлердин негизинде студенттердин 

билимдеринин жана жѳндѳмдѳрүнүн деңгээлин,  бүтүрүүчүлөрдүн  

компетенциясын калыс баалоо процедураларын  иштеп чыгуу; 

- окутуучулук курамдын сапатын жана компетенттүүлүгүн камсыз 

кылуу; 

- ишке ашырылып жаткан бардык билим берүү программаларын 



жеткиликтүү ресурстар менен камсыз кылуу, аларды колдонуунун 

натыйжалуулугун кѳзѳмѳлдѳѳ (анын ичинде окугандарды сурамжылоо 

жолу аркылуу);  

- өз ишмердүүлүгүн (стратегиясын) баалоо жана башка билим 

берүү мекемелери менен салыштыруу үчүн  макулдашылган 

критерийлер боюнча дайыма өзүн - өзү изилдөө иштерин жүргүзүү; 

- өз ишмердүүлүгүнүн жыйынтыктары, мерчемдери, жаңычылдыктары 

тууралуу коомчулукка  маалымдоо.  

4.1.2. Студенттердин жана бүтүрүүчүлөрдүн даярдык  сапатын  

баалоо алардын кезектеги, аралык жана мамлекеттик  жыйынтыктоочу 

аттестациясын камтышы керек. Студенттердин жана бүтүрүүчүлөрдүн 

жекече жетишкендиктери тиешелүү НББПнын баскычтарынын 

талаптарына же жыйынтык талаптарына   шайкеш экендигин  

аттестациялоо үчүн типтүү тапшырмаларды, текшерүү иштерин, 

тесттерди жана башкаларды камтыган билимдери менен жѳндѳмдѳрүн, 

алган компетенциясынын деңгээлин баалоого мүмкүндүк бере турган 

баалоочу каражат базалары түзөт. Баалоо каражаттарынын базасы 

ЖОЖ тарабынан иштелип чыгат жана бекитилет. 

Бүтүрүүчүнүн  дасык ишинин мазмунуна, көлөмүнѳ жана 

түзүлүшүнө болгон талаптар бүтүрүүчүлөрдүн Мамлекеттик 

жыйынтыктоочу аттестациясы тууралуу Жобону эске алуу менен  ЖОЖ 

тарабынан аныкталат. 

4.1.3. НББПны иштеп чыгууда бүтүрүүчүнүн социалдык-инсандык 

компетенцияларын (мисалы,  социалдык өз ара аракеттенишүү, өзүн-

өзү уюштуруу жана өзүн-өзү башкаруу, системалык - ишмердүүлүк 

мүнөздѳгү компетенцияларын) калыптандыруу боюнча ЖОЖдун 

мүмкүнчүлүктѳрү аныкталышы керек. ЖОЖ окуу жайдын социалдык – 

маданий чөйрөсүн калыптандырууга,  инсандын ар тараптуу өнүгүүсү 

үчүн зарыл болгон шарттарды түзүүгө милдеттүү. 

ЖОЖ окуу процессинин социалдык-тарбиялык компонентин, анын 

ичинде студенттик өзүн-өзү башкарууну, студенттердин коомдук 

иштерге,  спорттук жана чыгармачыл клубдарга, студенттик илимий 

коомдорго катышуусун өнүктүрүүгө кѳмѳк кѳрсѳтүүгѳ милдеттүү. 

4.1.4. ЖОЖдун НББПсы ар бир СМнын (сабактар мерчеминин) 

вариативдүү бөлүгүнүн үчтөн бир бөлүгүнөн кем эмес көлөмдү 

түзгѳн студенттердин тандоосу боюнча сабактарды камтыш керек. 

Студенттердин тандоо боюнча сабактарын аныктоо тартибин ЖОЖдун 

Окумуштуулар кеңеши бекитет. 

4.1.5. ЖОЖ студенттерге өзүнүн окутуу программасын түзүүгө 

анык катышуу мүмкүнчүлүгүн камсыз кылууга милдетүү. 

4.1.6. НББПны түзүүдө ЖОЖ  студентерди алардын укуктары жана 

милдеттери менен тааныштырууга, студенттер тарабынан тандалган 

сабак милдеттүү түрдө экенин, ал сабактын  суммардык эмгек 

өлчөмү окуу мерчеминде каралгандан кем болбостугун түшүндүрүүгө 

милдеттүү. 

 

4.2. НБПны ишке ашырууда студенттин укуктарына жана 

милдеттерине болгон жалпы талаптар. 

4.2.1. Студенттер НББПда студенттин тандоосу боюнча сабагын 

өздөштүрүүгө бѳлүнгѳн окуу мезгилинин көлөмүнүн чегинде  

конкреттүү сабактарды тандоого  укуктуу. 

4.2.2. Студент өзүнүн жеке билим алуу траекториясын түзүүдө 

тандоо сабагы жана анын келечекте алып чыга турган даярдоо 



профилине (адистигине) тийгизген таасири боюнча ЖОЖдон  

консультация алууга укуктуу. 

4.2.3. НББПны өздөштүрүүдѳ социалдык-инсандык компетенциясын 

өнүктүрүү жаатында жыйынтыктарга жетүү максатында, студенттер 

студенттик өзүн-өзү башкарууну өнүктүрүүгө, коомдук уюмдардын, 

спорттук жана чыгармачылык клубдардын, илимий студенттик 

коомдордун  иштерине катышууга милдеттүү.  

4.2.4. Студенттер ЖОЖдун НБППсында каралган бардык 

тапшырмаларды бекитилген мөөнөттө аткарууга милдеттүү. 

4.3. Студенттин окуу жүгүнүн максималдык көлөмү окуу 

иштеринин аудиториялык жана аудиториядан сырткаркы (өз алдынча 

иш) бардык түрүн кошкондо жумасына 45 саат (1,5 зачеттук бирдик 

(кредит)) ѳлчѳмүндѳ бекитилет.  

Күндүзгү окуу түрүндѳ жумасына аудиториялык сабактардын 

көлөмү  

МУТ тарабынан ЖКББнын деңгээлин жана даярдоо багытынын 

ѳзгѳчѳлүгүн эске алуу менен ар бир сабакка бѳлүнгѳн жалпы 

кѳлѳмдүн 50% чегинде аныкталат. 

4.4. Күндүзгү – сырттан (кечки) окуу формасынын аудиториялык 

сабактарынын көлөмү жумасына 16 сааттан кем эмес болушу керек. 

4.5. Сырттан окуу түрүндѳ студентке окутуучу менен сабак окуу 

мүмкүнчүлүгү   жылына 160 сааттан кем эмес кѳлѳмдѳ камсыз 

кылынышы керек. 

4.6. Окуу жылындагы каникулдук убакыттын жалпы көлөмү 7-10 

жуманы түзүш керек, анын ичине кыш мезгилиндеги эки жумадан кем 

эмес каникул жана дипломдон кийинки 4 жумалык ѳргүү  кирет. 

 

5. Магистрлерди даярдоонун НББПсына болгон талаптар  

 

5.1. Магистрлерди даярдоонун  НББПсын өздөштүрүү 

жыйынтыктарына болгон талаптар. 

“Магистр” академиялык даражасы ыйгарылган  580100 “Экономика” 

даярдоо багыты боюнча бүтүрүүчү негизги билим берүү 

программаларынын максаттарына жана ЖКББнын  НББПсына коюлган 

МУТтун 3.4. жана 3.8 тарамдарында кѳрсѳтүлгѳн кесиптик 

ишмердүүлүк милдеттерине ылайык  төмөнкү компетенцияларга ээ 

болушу керек: 

а) универсалдык (ар тараптуу) 

  - жалпы илимий (ЖИК): 

 изилдѳѳлѳрдүн теорияларын, методдорун жана натыйжаларын 

терең түшүнүүгѳ жана сын кѳз менен баалоого, сабактар аралык 

байланыштарды колдонууга жана ар түрдүү илимдердин 

жетишкендиктерин жаңы билимдерге ээ болуу үчүн интеграция 

кылууга жөндөмдүү (ЖИК-1); 

 Өздѳштүрүлгѳн теорияларды жана концепцияларды топтоого, 

баалоого жана интеграция кылууга, кесиптик милдеттерди чечүүдѳ 

аларды колдонуу чегин аныктоого;  конкреттүү изилдѳѳ 

милдеттерине ылайык изилдѳѳ жүргүзүүнүн керектүү методдорун 

тандап алууга, колдо бар болгон методдорду модификация кылууга 

жана жаңы методдорду иштеп чыгууга жөндөмдүү (ЖИК-2); 

Автономдуу түрдѳ жана ѳз демилгеси менен жаңы билимдерге жана 

ык-билгичтиктерге ээ болууга жѳндѳмдүү; ишмердүүлүктү ѳнүктүрүү 

үчүн белгиленген тармакта жана/же тармактардын чектеш жеринде 



колдонмо мүнѳздѳгү жаңы билимдерди түзүүгѳ жана маалымат 

булактарын аныктоого жана издѳѳгѳ жѳндѳмдүү (ЖИК-3).  

Өз алдынча же топтун курамында изилдѳѳнүн жаңычыл методдорун 

жана техникаларын колдонуу менен илимий изденүүгѳ, ошондой эле 

колдонмо же изилдѳѳчүлүк долбоорлорду ѳз алдынча изилдѳѳгѳ, 

мерчемдѳѳгѳ, иш жүзүнѳ ашырууга жана адаптация кылууга жѳндѳмдүү 

(ЖИК-4). 

Илимдеги, техникадагы, технологиядагы жана кесиптик чѳйрѳдѳгү 

жаңы кубулуштардын социалдык-экономикалык жана маданий 

натыйжаларын эске алуу менен жаңы идеяларды түзүүгѳ жана 

ѳнүктүрүүгѳ жѳндѳмдүү (ЖИК-5). 

Өзүнүн кесиптик тармагында ишмердүүлүктү калыс баалоого 

жѳндѳмдүү (ЖИК-6). 

- инструменталдык компетенциялар (ИК): 

Жаңы билимдерге жана ык-жѳндѳмдѳргѳ ѳз алдынча ээ болууга 

жѳндѳмдүү (ИК-1). 

Илимий изилдѳѳлѳрдү баяндап берүү үчүн ѳнүккѳн оозеки жана 

жазуу кебине ээ  (ИК-2).  

Чет тилин кесиптик баарлашуу деңгээлинде билет (ИК-3).  

Бардык баарлашуу (анын ичинде маданий аралык жана сабактар 

аралык) чѳйрѳлѳрдѳ коммуникативдик милдеттерди коюуга жана 

чечүгѳ, ар түрдүү коммуникативдик чѳйрѳлѳрдѳ маалыматтык алмашуу 

процесстерин башкарууга жѳндѳмдүү (ИК-4). 

Маалыматтын чоң ѳлчѳмү менен иштѳѳ кѳндүмдѳрүнѳ ээ, илимий-

изилдѳѳ ишинде заманбап эсептѳѳ техникасын жана атайын 

адистешкен программалык камсыздоону колдонууга жѳндѳмдүү (ИК-5). 

Уюштуруучулук-башкаруучулук чечимдерди кабыл алууга жана 

алардын натыйжасын баалоого, белгисиз чѳйрѳнүн тобокелдерин эске 

алуу менен комплекстүү ишмердүүлүктүн мерчемдерин иштеп чыгууга 

жѳндѳмдүү (ИК-6). 

- социалдык-инсандык жана жалпы-маданий компетенциялар 

(СИЖМК): 

Кесиптик жана социалдык ишмердүүлүктѳ укуктук жана адеп-

ахлактык ченемдерди коюуга, трансляциялоого, кѳйгѳйлѳрдү чечүү 

үчүн социалдык жана кѳп маданияттуу айырмачылыктарды колдонууга 

жѳндѳмдүү (СИЖМК-1).  

Кесиптик жана социалдык ишмердүүлүктѳ жалпы максаттарды сын 

кѳз менен баалоого, аныктоого, трансляциялоого жѳндѳмдүү (СИЖМК-

2).  

Жарандык демократиялык коомдун баалуулуктардын ѳнүгүшүнѳ, 

социалдык адилеттүүлүктү камсыз кылууга багытталган демилгелерди 

кѳтѳрүп чыгууга жана ѳнүктүрүүгѳ, дүйнѳгѳ кѳз караш боюнча, 

социалдык жана жеке мааниге ээ  кѳйгѳйлѳрдү чечүүгѳ жѳндѳмдүү 

(СИЖМК-3). 

Сергек жашоо мүнѳзүнүн ченемдерин, жаратылышты коргоону жана 

ресурстарды рационалдуу пайдаланууну трансляция кылууга, ѳз 

үлгүсү менен кызыктырууга жѳндѳмдүү (СИЖМК-4). 

Жамаатты, анын ичинде тармактар аралык долбоорлорду 

башкарууга жѳндѳмдүү (СИЖМК-5). 

б) кесиптик компетенциялар (КК): 

илимий-изилдөөчүлүк:  

Ата мекендик жана чет өлкөлүк изилдѳѳчүлѳр тарабынан алынган 

натыйжаларды жалпылоого жана сын кѳз менен баалоого, багыт 



алуунун келечегин аныктоого, изилдѳѳ программасын түзүүгѳ 

жөндөмдүү (КК-1). 

Тандап алган илимий темасынын актуалдуулугун, теориялык жана 

тажрыйбалык маанисин негиздѳѳгѳ жѳндѳмдүү (КК-2). 

Иштеп чыккан программага шайкештикте ѳз алдынча изилдѳѳ 

жүргүзүүгѳ жөндөмдүү (КК-3). 

Илимий-изилдөөлѳрдү жана иштелмелерди ѳткѳрүүнүн жумушчу 

мерчемдерин жана программаларын, топтор жана жеке аткаруучулар 

үчүн тапшырмаларды ѳз алдынча иштеп чыгууга жөндөмдүү; 

 Илимий-изилдөөлѳрдү, анын ичинде статистикалык иликтѳѳлѳрдү 

жана сурамжылоолорду уюштурууга жана ѳткѳрүүгѳ жөндөмдүү; 

 Жүргүзүлгѳн изилдѳѳлѳрдүн натыйжаларын илимий коомчулукка 

макала же баяндама түрүндѳ алып чыгууга жөндөмдүү (КК-4). 

долбоорлук-экономикалык: 

Белгисиздик факторун эске алуу менен тапшырмаларды даярдоого 

жана долбоорлук чечимдерди  иштеп чыгууга, тиешелүү методикалык 

жана  ченемдик иш кагаздарын, ошондой эле иштелип чыккан 

долбоорлор жана программалар боюнча сунуштарды жана иш-чараларды 

иштеп чыгууга жѳндѳмдүү (КК-5). 

Белгисиздик факторун эске алуу менен долбоорлордун 

натыйжалуулугун баалоого  жѳндѳмдүү (КК-6). 

Экономикалык агенттердин ар түрдүү рыноктордогу жүрүм-

турумунун стратегиясын иштеп чыгууга жѳндѳмдүү (КК-7).  

аналитикалык: 

Экономикалык саясат жаатындагы иш-чараларды баалоо үчүн 

аналитикалык материалдарды даярдоого жана микро-

макроэкономикалык деңгээлде стратегиялык чечимдерди кабыл алууга 

жѳндѳмдүү (КК-8).  

Экономикалык эсептѳѳлѳрдү жүргүзүү үчүн маалыматтардын ар 

түрдүү булактарын талдоого жана колдоннууга жѳндѳмдүү (КК-9). 

Ишкананын ишмердүүлүгүнүн, тармактын, аймактын жана 

экономиканы жалпы алганда негизги социалдык-экономикалык  

кѳрсѳткүчтѳрүн алдын ала болжолдоого жѳндѳмдүү (КК-10). 

уюштуруучулук-башкаруучулук: 

Ар түрдүү менчик түрүндѳгү мекемелердин жана уюмдардын, 

бийлик органдарынын экономикалык кызматтарын жана бѳлүмдѳрүн 

башкарууга жѳндѳмдүү (КК-11). 

Башкаруу чечимдеринин варианттарын иштеп чыгууга жана 

социалдык-экономикалык  натыйжалуулугунун критерийлеринин 

негизинде аларды тандап алууну негиздѳѳгѳ жѳндѳмдүү (КК-12). 

Ар түрдүү менчик түрүндѳгү мекемелердин, уюмдардын жана 

алардын айрым бир бѳлүмдѳрүнүн ѳнүгүүсүнүн жана иштѳѳсүнүн 

стратегиясын иштеп чыгууга жѳндѳмдүү (КК-13); 

педагогикалык: 

Жалпы билим берүү мекемелеринде, жогорку жана орто кесиптик 

билим берүү мекемелеринде, ошондой эле кошумча кесиптик билим 

берүү мекемелеринде экономикалык сабактарды окутуу; 

окуу-методикалык материалдарды иштеп чыгуу; 

жогорку жана орто кесиптик билим берүү мекемелеринде, ошондой 

эле кошумча кесиптик билим берүү мекемелеринде экономикалык 

сабактарды окутуу үчүн окуу мерчемдерин, программаларды жана 

тиешелүү методикалык камсыздоону иштеп чыгуу (КК-14). 

 



5.2 Магистрлерди даярдоонун НББПсынын түзүлүшүнө болгон 

талаптар. 

Магистрлерди даярдоонун негизги билим берүү программасы 

төмөнкү сабак мерчемдерин окуп-үйрөнүүнү караштырат (таблица): 

         М.1 – жалпы илимий сабактар мерчеми; 

         М.2 – кесиптик сабактар мерчеми; 

 М.3 – тажрыйба ѳтүү жана изилдѳѳчүлүк (ѳндүрүштүк-

технологиялык) иш; 

М.4 – жыйынтыктоочу мамлекеттик аттестация. 

Сабактардын ар бир мерчеми негизги (милдеттүү) бѳлүктѳн жана 

ЖОЖ тарабынан аныкталуучу вариативдик (профилдик) бѳлүктѳн 

турат.     

Вариативдик (профилдик) бѳлүк негизги сабактардын мазмунунда 

аныкталган билимдерди, жѳндѳмдѳрдү жана кѳндүмдѳрдү кеңейтүүгѳ 

же тереңдетүүгѳ шарт түзѳт, студентке  окуган профилине  шайкеш 

келген окумуштуу даражасына ээ болуу үчүн ЖОЖдон кийинки 

кесиптик билим берүү программалары боюнча билим алууну 

улантууга, кесиптик ишмердүүлүк үчүн тереңдетилген билимдерди 

жана кѳндүмдѳрдү алууга мүмкүндүк берет.  

Вариативдик (профилдик) бѳлүк эки бѳлүмдѳн турат: жогорку 

окуу жайынын компоненти жана студенттердин тандоосу боюнча 

сабактар. 

Таблица - Магистрлерди даярдоо боюнча ЖКББнын негизги билим 

берүү программасынын түзүмү 

НББПн

ын 

сабак

тар 

мерче

минин 

коду 

Окулуучу сабактар мерчеми 

жана аларды ѳздѳштүрүүнүн 

долбоорлонгон жыйынтыктары 

Эмгек 

кѳлѳм

ү 

Зачет

тук 

бирди

ктер 

(*) 

Болжолдуу 

программаларды, 

окуу китептерин 

жана окуу 

колдонмолорун 

иштеп чыгуу үчүн 

сабактардын 

тизмеси 

Калыпт

ануучу 

компет

енциял

ардын 

коддор

у 

 

М.1 Жалпы илимий мерчем 20-30  ЖК1-6, 

КК1-14 

 Негизги бѳлүм          10-15   

М.1.1

. 

Жалпы илимий мерчем  

Негизги бѳлүм: 

Сабактар мерчеминин 

негизги бѳлүгүн окуп 

үйрѳнүүнүн натыйжасында 

студент тѳмѳндѳгүлѳрдү 

билиши керек:   

заманбап экономиканын 

макро жана микродеңгээлде 

иштѳѳсүнүн мыйзам 

ченемдүүлүгүн; 

макро-микроэкономика, 

эконометрика кѳйгѳйлѳрү 

боюнча жетектѳѳчү кесиптик 

журналдарда басылып чыккан 

жаңы изилдѳѳлѳрдүн негизги 

жыйынтыктарын;  

эконометрикалык талдоонун 

 Микроэкономика 

(продвинутый 

уровень) 

 

М.1.2

. 

 Макроэкономика 

(продвинутый 

уровень) 

 

М.1.3

. 

 Эконометрика 

(продвинутый 

уровень) 

 

 

М.1.4

. 

 Педагогика и 

психология в 

высшей школе 

 



заманбап методдорун; 

экономикалык-статистикалык 

милдеттерди чечүү үчүн 

керектүү заманбап 

программалык ѳндүрүмдѳрдү; 

педагогикалык психологияда 

колдонулуучу  

методологияны жана 

методдорду; окутуу, 

тарбиялоо, ѳнүгүү 

кѳйгѳйлѳрү боюнча 

ата-мекендик жана чет 

ѳлкѳлүк психологиялык- 

педагогикалык ыкмаларды;  

ыктуу болушу керек:  

мазмундуу экономикалык 

милдеттерди чечүү үчүн 

заманбап математикалык 

эсептѳѳлѳрдү колдонууга; 

экономикалык-статистикалык 

жана эконометрикалык 

милдеттерди чечүү үчүн 

заманбап программалык 

камсыздоону колдонууга; 

конкреттүү эконмикалык 

процесстердин микро жана 

макродеңгээлде ѳнүгүшүн 

алдын-ала болжолдоону 

калыптандырууга; типтүү 

психологиялык- 

педагогикалык кырдаалдарды 

жана ѳз ара 

аракеттенишүүлѳрдү  

талдоодо билимдерин 

колдонууга;  

ээ болушу керек:  

кесиптик ишмердүүлүктѳ 

илимий изилдѳѳлѳрдү 

жүргүзүүнүн методикасына 

жана методологиясына;  

ѳз алдынча изилдѳѳчүлүк иш 

жүргүзүү кѳндүмдѳрүнѳ; 

заманбап куралдарды 

колдонуу менен 

микроэкономикалык жана 

макроэкономикалык моделдѳѳ 

кѳндүмдѳрүнѳ;  

эконометрикалык үлгүлѳрдү 

куруунун заманбап 

ыкмаларына;  ѳзүнүн илимий 

потенциалын ѳркүндѳтүү 

кѳндүмдѳрүнѳ.  

М.1.В Вариативдик бѳлүк 12   ЖК-1-4 



. (билим, жѳндѳм, кѳндүмдѳр 

ЖОЖдун НББПсы менен 

аныкталат)    

КК-5-

12 

М.2. Кесиптик мерчем 40-50  ЖК1-6, 

КК1-14 

 Негизги бѳлүм      15-20   

М.2.1

. 

Кесиптик мерчем  

Негизги бѳлүм: 

Сабактар мерчеминин 

негизги бѳлүгүн окуп 

үйрѳнүүнүн натыйжасында 

студент тѳмѳндѳгүлѳрдү 

билиши керек:   

илимий изилдѳѳлѳрдүн 

келечектүү багыттарын жана 

маанилүү практикалык 

кѳйгѳйлѳрдү;  

долбоорлордун 

натыйжалуулугун баалоо  

методдорун;  

экономиканын түрдүү 

баскычтарындагы 

экономикалык субъекттердин 

ишмердүүлүгүнүн негизги 

социалдык-экономикалык 

кѳрсѳткүчтѳрүн;  

социалдык-экономикалык 

натыйжалуулуктун 

критерийлерин;  

экономикалык сабактардын 

окуу мерчемдеринин, 

программаларынын жана ар 

түрдүү методикалык 

камсыздоосунун ортосундагы 

айырмачылыктарды;  

Ыктуу болушу керек: 

илимий изилдѳѳлѳрдүн 

келечектүү багыттарын 

аныктоого;  

илимий изилдѳѳнүн  

актуалдуулугуна, теориялык 

жана тажрыйбалык маанисине 

негиздеме бере алууга;  

белгисиздик факторун эске 

алуу менен тапшырмаларды 

жана долбоорлук чечимдерди  

даярдоого;  

экономикалык субъекттердин 

түрдүү баскычтардагы 

ишмердүүлүгүн болжолдоо 

үчүн экономикалык 

кѳрсѳткүчтѳрдү колдонууга;  

башкаруу чечимдеринин 

 Инновациялык 

экономика  

 

М.2.2

. 

 Экономикалык 

илимдин тарыхы 

жана методологиясы 

М.2.3

. 

 Кесипкѳй чет тили 

М.2.4

. 

 Долбоорлорду 

башкаруу 

М.2.5

. 

 Экономикалык 

илимдеги 

маалыматтык 

системдер 

М.2.6

. 

 Экономиканын 

заманбап 

кѳйгѳйлѳрү 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



варианттарын иштеп 

чыгууга;   

экономикалык сабактардын 

методикалык камсыздоосун, 

илимий изилдѳѳнүн 

келечектүү багыттарын 

иштеп чыгууга; 

ээ болушу керек: 

алынган натыйжаларды 

талдоонун методдоруна; 

изилдѳѳ темасы боюнча 

маалыматты системалоо 

методдоруна;  

иштелип чыккан 

долбоорлорду ишке ашыруу 

методдоруна;  

Ишкананын, тармактын, 

аймактын жана жалпы 

экономикалык 

ишмердүүлүгүнүн негизги 

социалдык-экономикалык  

кѳрсѳткүчтѳрүн алдын ала 

болжолдоо методдоруна; 

башкаруу чечимдерин 

иштеп чыгуу методдоруна; 

жогорку окуу жайларда 

окутуу үчүн колдонулуучу 

жумушчу окуу  

программаларын, 

методикалык кѳрсѳтмѳлѳрдү 

түзүү методикасына;  

М.2.В

. 

Вариативдик бѳлүк 

(билим, жѳндѳм, кѳндүмдѳр 

ЖОЖдун НББПсы менен 

аныкталат)    

20-30    

М.3. Тажрыйба ѳтүүлѳр жана 

илимий-изилдѳѳчүлүк иш 

40  ЖК1-3 

СЖМК1-

3 

КК1-14 

М.4. Жыйынтыктоочу мамлекеттик 

аттестация 

20  ЖК-2-3 

ЖК-5-6 

КК-1-

10 

 Бардыгы 120   

 

*) 1. НББПнын СМга кирүүчү айрым сабактардын эмгек көлөмү 10 

зачеттук бирдикке чейинки интервалда берилет. 

2. НББПнын сабактар мерчеминин М.1, М.2, жана М.3тѳгү  

базалык сабактардын суммалык эмгек көлөмү  НББПнын СМда 

көрсөтүлгөн жалпы эмгек көлөмүнүн 40 % пайызынан кем болбошу 

керек. 

(**) Сабактар мерчеминин М.2 аталышы даярдоо багыты кирген 

билим берүү тармагынын өзгөчөлүгүн эске алуу менен аныкталат. 



(***) Мамлекеттик жыйынтыктоочу аттестация ѳз ичине 

магистрдик диссертацияны  коргоону камтыйт. Мамлекеттик 

аттестациялык сынактар, анын ичинде аспирантурага тиешелүү 

илимий адистиктер боюнча кабыл алуу сынактарынын тизмесине 

кирген сабактар боюнча да сынактар ЖОЖдун ыктыяры боюнча 

киргизилет. 

 5.3. Магистрлерди даярдоонун НББПсын ишке ашыруу шартына 

болгон талаптар. 

5.3.1. Окуу процессинин  адистер менен камсыздуулугу. 

Магистрлерди даярдоонун негизги билим берүү программасын ишке 

ашырууда окуу процесси дасыккан педагогикалык адистер менен 

камсыз кылынуусу керек, бул учурда магистратура багыты боюнча 

окуу процессин камсыз кылуучу окутуучулардын 60 % ынан кем эмес 

көлөмү илимдин доктору же  илимдин кандидаты илимий даражасына 

ээ болушу талап кылынат. 

Магистрдик программанын илимий мазмунуна жана билим берүү 

бөлүмүнө жетекчилик кылуу профессор же илимдин доктору тарабынан 

ишке ашырылышы зарыл; бир профессор же илимдин доктору 2 ден 

ашык эмес магистрдик программаларга жетекчилик жүргүзө алат; 

ЖОЖдун окумуштуулар кеңешинин чечими менен доцент илимий наамы 

бар илимдин кандидаттары тарабынан магистрдик программаларга 

жетекчилик жүргүзүлүшү мүмкүн.  

Студенттерге – магистранттарга тикелей жетекчилик кылуу 

илимий даражасы жана (же) илимий наамы бар же бул тармакта 

жетекчилик иш тажрыйбасы бар илимий жетекчилер тарабынан 

жүргүзүлөт; бир илимий жетекчи 6 дан көп эмес студенттерге – 

магистранттарга жетекчилик жүргүзө алат (Окумуштуулар кеңеши 

тарабынан аныкталат). 

5.3.2. Окуу процессин окуу-методикалык жана маалыматтык 

камсыздоо. 

Магистрлерди даярдоонун негизги билим берүү программасын ишке 

ашырууда ар бир студент НББПдагы сабактардын (модулдардын) толук 

тизмеси боюнча түзүлгөн маалыматтар базасынан жана китепкана 

фонддорунан жеткиликтүү пайдалануу укугу менен камсыз болушу 

керек. 

Студенттер ата мекендик жана чет өлкөлүк ЖОЖдор, ишканалар 

жана уюмдар аралык ыкчам маалымат алмашуу мүмкүндүгү менен 

камсыз болушу керек.  

ЖОЖдун билим берүү программасы лаборатордук практикумдарды 

жана практикалык сабактарды камтышы керек (калыптануучу 

компетенцияларды эске алуу менен аныкталат). 

8ден кем эмес аталыштагы ата мекендик жана 5тен кем эмес 

аталыштагы чет өлкөлүк журналдардын китепканалык фондунун 

комплекттеринен пайдалануу мүмкүндүгү камсыз кылынуусу керек. 

5.3.3. Окуу процессинин материалдык-техникалык камсыздуулугу. 

Магистрлерди даярдоо НББПсын ишке ашырып жаткан  ЖОЖдо окуу 

мерчеминде каралган лабораториялык, сабак боюнча жана сабактар 

аралык даярдоонун бардык түрлөрүнүн,  студенттердин  тажрыйбалык 

жана илимий-изилдөөчүлүк иштеринин өтүлүшүн камсыз кылуучу,  

санитардык жана ѳрткѳ каршы эрежелерге жана ченемдерге шайкеш 

келген материалдык техникалык базасы же магистрлерди даярдоонун 

натыйжалуу илимий-тажрыйбалык даярдыгын камсыз кылуу үчүн база 

берүүчү ИИИ, ишканалар менен туруктуу байланышы болушу керек. 



Магистрдик программаны ишке ашыруу үчүн керектүү материалдык-

техникалык камсыздоонун минималдуу кѳлѳмү ѳз ичине тѳмѳнкүлѳрдү 

камтыйт: лекциялык, тажрыйбалык жана семинардык сабактарды ѳтүү 

үчүн атайын окуу эмереги менен жабдылган, окуу маалыматын 

сактоо, окутуу жана кѳрсѳтүүнүн мультимедиялык каражаттары менен 

камсыз кылынган дарсканалар, студенттин ѳз алдынча ишин уюштуруу 

максатында локалдык жана глобалдык маалымат түйүндѳрүнѳ кошулуу 

үчүн жабдуулар, студенттин ѳз алдынча даярдануусу үчүн окуу 

маалыматын сактоо, окутуу жана кѳрсѳтүүнүн мультимедиялык 

каражаттары, методикалык материалдар менен камсыз кылынган 

бѳлмѳлѳр. 

Студенттин ѳз алдынча ишин сапаттуу камсыздоо үчүн окуу 

жайында окуу залы бар китепканасы болушу керек. 

Электрондук басылмаларды колдонууда ЖОЖ окугандардын ар бирин 

окулуп жаткан сабактын кѳлѳмүнѳ шайкештикте компьютердик 

класстагы Интернет түйүнүнѳ чыгуучу жумушчу оруну менен камсыз 

кылуусу керек. 

5.3.4. Бүтүрүүчүнүн даярдык сапатын баалоо. 

Бүтүрүүчүнүн даярдык сапатын баалоо. (Окутуунун натыйжаларын 

текшерүү түрлѳрү (кесиптик сынак, дасык иши ж.б.) жана аларга 

коюлган талаптар аныкталат).  

5.3.4.1. Күндѳлүк  жана аралык аттестацияны ѳткѳрүүгѳ 

талаптар: 

Жогорку окуу жайы даярдоонун сапат кепилдигин камсыз кылууга 

милдеттүү, анын ичинде тѳмѳнкүлѳр аркылуу: 

- бүтүрүүчүлѳрдүн даярдык сапатын камсыз кылуу боюнча 

стратегияны жумуш берүүчүлѳрдүн ѳкүлдѳрүн тартуу менен иштеп 

чыгуу; 

- мониторинг жүргүзүү, билим берүү программаларын мезгил-мезгили 

менен сын пикирден ѳткѳрүп туруу;  

- окугандардын билимдеринин жана жѳндѳмдѳрүнүн деңгээлин, 

бүтүрүүчүлѳрдүн компетенцияларын калыс баалоо тартибин иштеп 

чыгуу; 

- окутуучулар курамынын компетенттүүлүгүн камсыз кылуу; 

- жумуш берүүчүлѳрдүн ѳкүлдѳрүн тартуу менен ѳзүнүн 

ишмердүүлүгүн (стратегиясын) баалоо жана башка билим берүү 

мекемелери менен салыштыруу үчүн макулдашылган критерийлер 

боюнча ѳзүн-ѳзү иликтѳѳнү дайыма жүргүзүп туруу; 

- ѳз ишмердүүлүгүнүн жыйынтыктары, алдыга койгон мерчемдери, 

жаңычылдыктар жѳнүндѳ коомчулукка маалымат берүү. 

Магистрдик программаны ѳздѳштүрүү сапатын баалоо сабактан 

жетишүүнүн күндѳлүк кѳзѳмѳлүн, студенттерди аралык 

аттестациялоону жана бүтүрүүчүлѳрдүн жыйынтыктоочу аттестациясын 

ичине камтышы керек.  

Жетишүүнүн күндѳлүк кезектеги кѳзѳмѳлүнүн жана аралык 

аттестациялоонун конкреттүү түрлѳрү жана ѳткѳрүү тартиби ЖОЖ 

тарабынан ар бир сабак боюнча ѳз алдынча иштелип чыгат жана 

окугандарга окутуунун биринчи айынын ичинде түшүндүрүлѳт. 

Окугандардын жекече жетишкендиктеринин тиешелүү магистрдик 

программанын баскычтарынын талаптарына  шайкештигин 

аттестациялоо (күндѳлүк кезектеги жана аралык аттестациялоо) 

үчүн типтүү тапшырмаларды, текшерүү иштерин, тесттерди жана 

билимдерин, жѳндѳмдѳрүн, алган компетенциясынын деңгээлин 



баалоого мүмкүндүк бере турган кѳзѳмѳлдѳѳ методдорун камтыган 

баалоочу каражат фондулары түзүлөт. Баалоо каражаттарынын фонду 

ЖОЖ тарабынан иштелип чыгат жана бекитилет. Баалоо 

каражаттарынын фонду толук болушу жана берилген Экономика багыты 

боюнча ЖКББнын МББСнын талаптарын адекваттуу чагылдырышы, 

магистрдик программанын жана анын окуу мерчеминин максаттарына 

жана милдеттерине шайкеш келиши керек. Алар бүтүрүүчүлѳр ээ 

болгон жалпы маданий жана кесиптик компетенцияларынын сапатын 

баалоону камсыз кылууга арналган.  

Модулдарды, сабактарды, тажрыйбаларды окуп-үйрѳнүүнүн сапатын 

кѳзѳмѳлдѳѳ үчүн баалоо каражаттарын иштеп чыгууда 

магистранттарда ишмердүүлүк түрлѳрү боюнча калыптанган 

компетенциялардын сапатын жана бүтүрүүчүлѳрдүн кесиптик 

ишмердүүлүккѳ жалпы даярдык деңгээлин аныктоого мүмкүндүк 

берүүчү билимдердин, ык-жѳндѳмдѳрдүн, кѳндүмдѳрдүн ортосундагы 

байланыштардын бардык түрлѳрү эске алынышы керек. 

Баалоо каражаттарын долбоорлоодо окугандардын чыгармачыл 

ишмердүүлүккѳ жѳндѳмдүүлүгүн, конкреттүү адистештирилген 

билимдеринин жетишсиздиги жана кесиптик жүрүм-турумдун жалпы 

кабыл алынган алгоритмдин жоктугуна байланышкан жаңы милдеттерди 

чечүү жолдорун табууга даярдыгын баалоону караштыруу керек.  

Окугандарга, жумуш берүүчүлѳрдүн ѳкүлдѳрүнѳ жалпы алганда 

окуу процессинин мазмунун, уюштурулушун жана сапатын, ошондой 

эле айрым бир окутуучулардын ишин баалоо мүмкүнчүлүгү берилиши 

керек.   

Магистранттардын компетенцияларын баалоо жана текшерүү 

системин алардын келечектеги кесиптик ишмердүүлүк шартына 

максималдуу жакындатуу үчүн ЖОЖ тарабынан шарттар түзүлүшү 

керек.  

Бул максатта конкреттүү сабак боюнча окутуучулардан тышкары 

сырткы эксперт катары жумуш берүүчүлөр (кызыкдар мекемелердин, 

ИИИнин, фирмалардын ѳкүлдѳрү), тектеш илимдер боюнча сабак 

берген окутуучулар ж.б.у.с. жигердүү тартылышы керек. 

5.3.4.2. Бүтүрүүчүлѳрдүн жыйынтыктоочу мамлекеттик 

аттестациясына талаптар. 

Жыйынтыктоочу мамлекеттик аттестация бүтүрүүчүлѳрдүн 

кесиптик даярдык деңгээлинин мамлекеттик билим берүү 

стандартынын талаптарына шайкештигин аныктоого багытталган. 

Жыйынтыктоочу мамлекеттик аттестация бүтүрүүчү  дасык ишин 

коргоону камтыйт.  

Бүтүрүүчүнүн  дасык ишинин (долбоорунун) мазмунуна, көлөмүнѳ 

жана түзүлүшүнө болгон талаптар билим берүү тармагында 

мамлекеттик саясатты иштеп чыгуу жана укуктук-ченемдик жѳнгѳ 

салуу функциясын аткаруучу КРнын Билим берүү жана илим 

министрлиги тарабынан бекитилген бүтүрүүчүлөрдүн Мамлекеттик 

жыйынтыктоочу аттестациясы тууралуу Жобонун негизинде, ошондой 

эле бул ЖКББнын МББСынын магистратуранын негизги билим берүү 

программаларын ѳздѳштүрүү натыйжаларына коюлган талаптар  

бѳлүгүн эске алуу менен  ЖОЖ тарабынан аныкталат. 

Бүтүрүүчү дасык иши магистрдик программага шайкештикте 

магистрдик диссертация түрүндѳ тажрыйба ѳтүү жана илимий-изилдѳѳ 

ишин жүргүзүү убагында аткарылат жана магистрант даярдык кѳрүп 

жаткан ишмердүүлүк түрүнүн (илимий-изилдѳѳ, долбоорлук-



экономикалык, аналитикалык, уюштуруучу-башкаруучу, 

педагогикалык) милдеттерин чечүүгѳ байланышкан ѳз алдынчалуу 

жана логикалык жактан бүткѳрүлгѳн бүтүрүүчү дасык ишин билдирет. 

Бүтүрүүчү дасык ишинин тематикасы кесиптик милдеттерди чечүүгѳ 

багытталган болушу керек. Бүтүрүүчү дасык ишин аткарууда 

окугандар ээ болгон терең билимине, билгичтигине, калыптанган 

жалпы маданий жана кесиптик компетенцияларына таянуу менен 

ѳзүнүн жѳндѳмүн, билгичтиктерин кѳрсѳтүшү, кесиптик 

ишмердүүлүгүнүн милдеттерин заманбап деңгээлде ѳз алдынча чече 

алышы, адистешкен маалыматты кесипкѳйлүк менен баяндап бериши, 

кѳз карашын илимий түрдѳ далилдеп жана коргоп бериши керек.  

Экономика даярдоо багыты боюнча мамлекеттик сынак ЖОЖдун 

Окумуштуулар кеңешинин чечими менен киргизилиши мүмкүн. 

Мамлекеттик сынактын программасы тиешелүү ЖОЖдордун окуу-

методикалык бирикмелеринин сунуштарын эске алуу менен жогорку 

окуу жайы тарабынан ѳз алдынча иштелип чыгат. Бүтүрүүчүнүн 

компетенциясын калыс баалоо үчүн сынак суроолорунун жана 

тапшырмалардын тематикасы комплекстүү болушу жана конкреттүү 

компетенцияларды калыптандыруучу ар түрдүү окуу мерчемдеринин 

тандалып алынган бѳлүмдѳрүнѳ шайкеш келиши керек. Жогорку окуу 

жайы тарабынан бүтүрүүчүгѳ мамлекеттик аттестациялык сынакты 

аспирантурага кирүү сынагы катары тапшыруу укугу берилиши 

мүмкүн.   

